
燕得陳瑄降遂渡江盛庸率海艘出高資港嚴陣以待

王奮力先登大戰庸敗走○鎮江守將童俊叛降燕○庚

申靖難兵至龍潭遣李景隆茹瑺王佐如靖難兵議和分

遣諸王守城門

　〈景隆往伏地稱臣述天命推戴得還甚恐　上復令同諸王往　文皇曰勿多言不得奸臣吾必不已諸王歸〉

　〈言狀　上會羣臣慟哭或勸幸浙或勸幸湖湘孝孺請堅守京城以待四方之援〉

魏國公輝祖開國公昇分道出師禦戰〈昇後安置死國除〉○甲子

遣人齎蠟書四出趨援兵爲燕騎所獲○乙丑靖難兵門

于金川上書　皇太后○李景隆及谷王橞開門迎靖難

師入城門卒龔詡慟哭去之京師大譁

　〈文皇率兵直薄金川時谷王與景隆守金川谷王登城望見輒開城門　文皇遂入京與谷王周王等連轡而〉

　〈進初有道士歌于塗曰莫逐燕莫逐燕逐燕日高飛高飛上帝畿已而忽不見按龔詡字大章崑山人年十七〉

　〈爲金川門卒夙有志槪宣德中詡以好學成名鄕里廵撫周忱兩薦爲本邑學官辭曰詡卽仕無害于義但負〉

　〈往時城門一慟耳旣卒門人私謚安節先生又有燕山衛卒儲福無錫人弱冠好義壬午挈母妻逃去已而挨〉

　〈購在錄調曲靖衛舟行次忽仰天哭曰福雖一介賤卒義不爲逆竟不食死婦范營葬養其姑守節以死里人〉

　〈祀之〉

帝手誅徐增壽于左順門靖難兵薄金川時左都督增壽

謀迎降監察御史魏冕率同僚十八人卽殿前毆之幾死

會輟朝冕及大理寺丞鄒瑾當陛大呼請速加誅臣等義

不與此賊同生不聽至是　上大恨手刅之欲幷誅景隆

--

不果

　〈冕永豐人勁直有才旣廷毆謀降者明日諸臣多迎附冕曰卽改節必不爲時用徒自汚耳遽自殺已而法官〉

　〈希旨追罪夷錄其族時同邑鄒朴以御史歸省聞冕死憤不能食竟卒稱永豐雙烈云〉

大內火　帝以崩聞皇后馬氏暴崩時六月十三日也城

中如沸　上倉遽不知所出諸內臣譁言不如遜去　上

弗聽欲自殺程濟吿以祝髮出亡可免難從之

　〈或曰　上方急時一官捧　太祖遺篋至曰曩受命嬰大難則發發得楊應能度牒及髡緇程濟曰數也可奈〉

　〈何立召主錄僧溥洽爲　上剃髮從水關出宮中火烈甚傳言　上崩而實遜去濟從亡　文皇卽位後心嘗〉

　〈疑之密索不得又疑匿溥洽所三年以他事綱洽凡十二年得釋命給事中胡濙徧訪張儠傝跻上所至又遣〉

　〈太監鄭和等造船募士下西洋物色之竟不得相傳建文遜去先入蜀未幾入滇嘗往來廣西貴州諸寺中正〉

　〈統庚申出滇南語寺僧曰我建文皇帝也寺僧大懼白官府迎至藩堂南面跌坐自稱原姓名曰前胡給事名〉

　〈訪張儠傝實爲我衆聞之悚然問所欲曰我願歸骸骨鄉土耳以聞于朝乘傳至京師則老僧也寓大興隆寺〉

　〈拜謁無虛日有以惑衆請者朝廷不忍命太監經侍當時吳亮往審視一見亮卽曰吳亮耶亮曰非是曰我御〉

　〈便殿食子鵝遺片肉于地汝戲餂之豈遽忘乎亮伏地哭不能仰視旣復命夜縊死別室于是迎入大內號稱〉

　〈老佛以壽終葬西山不封不樹　帝嘗賦詩曰犖落西南四十秋蕭蕭白髮已盈頭乾坤有恨家何在江漢無〉

　〈情水自流長樂宫中雲氣散朝元閣下雨聲牧新蒲細柳年年綠野老吞聲哭未休士庶至今傳誦之又有貴〉

　〈州金竺長官司題壁詩曰風塵一夕忽南侵天命潜移四海心鳳返丹山紅日遠龍歸滄海碧雲深紫微有象〉

　〈星還拱王漏無聲水自沉遥想禁城今夜月六宫猶望翠華臨其二曰閱罷楞嚴磬懶敲笑看黃屋寄曇標南〉

　〈來蔁嶺千層迥北望天門萬里遥欵段久忘飛鳳輦袈裟新換袠龍袍百官此日知何處推有羣鳥早晚朝前〉

　〈帝咏新月詩　太祖默然旣而曰卒免于難竟騐云〉

